
P16 娛樂

坤哥和Hubert特意在熒光幕播放他們初入行的青澀
照，以及參加《超級巨聲2》的參賽歌為演唱會揭

開序幕！曾揚言會除衫騷肌的坤哥一度脫下外套晒「麒
麟臂」，不過隨即自嘲好肥兼「飛釘」，因汗水已濕透
上衣，Hubert鬼馬說：「我好鍾意。」坤哥唱畢即要
求穿回外套，當女造型師上台為他穿外套時，Hubert
叫女造型師小心，別觸碰坤哥的某些部分，還望向台
下問：「愛子會唔會介意？」

盼舉行巡唱

之後 Hubert 表示持有很多坤哥的「黑
圖」，最初坤哥笑問會否導致婚變或「脫
粉」，熒幕即連環播出他醉酒嘔吐、瞓覺、
扮女人，以及與不同女士搭訕的照片，嚇
得坤哥不停向台下的太太解釋，並笑罵
Hubert變態！更可憐是坤哥表示自己
的手機遺失了大量照片，僅能以一
張Hubert被指似日本AV男優的照
片作還擊。

玩完爆料，他們任由現場粉絲打電話給他們合
唱，還成功令一名男粉絲向女友人示愛。演唱會尾
聲，二人在台上又攬又摸兼派心心，「HeHe」味濃
以證友情要好。
二人完騷受訪時直言合作一場不夠喉，希望能到

內地、馬來西亞及越南等巡演。提到他們「走數」沒
有除衫，Hubert指已派出坤哥露手臂，坤哥則說：
「我覺得比除衫更爆就係被爆出咁多相，好大衝擊！
我開始有少少陰影，相信大家已經唔想再睇腹肌，改
為想睇手機。」問坤哥是否擔心太太誤會？他幽默
說：「冇諗過會被連環爆出自己年少輕狂嘅相，所
以要打個底，又或者我今晚『走佬』唔返屋企，
等件事告一段落先。」問Hubert是否暗戀坤
哥，才拍下對方大量照片？他笑言：「又唔
好講到暗戀，不過我幾關心佢，因為大家
經常出雙入對，當然想為對方留倩影。」
記者笑指Hubert是第三者，坤哥笑言：
「係我哋分開咗，太太先加入，所以
OK嘅。」

「聲夢」歌手黃洛妍（Janees）日前到
馬來西亞出席活動，同場還有湯寶如和劉威煌
等。Janees共獻唱4首歌，其中一首是她首
次公開演繹的《槍與玫瑰》。之後Janees與
劉威煌合唱《對等關係》、《她來聽我的演唱
會》，贏得全場熱烈掌聲。期間Janees自爆
有在大馬周圍品嘗美食，非常好味道，司儀即
說：「馬來西亞是會養肥人的地方。」

Janees風趣回應：
「是值得的！」事
後她在社交平台分
享多張在當地品嘗
美食的照片，完全
感受到Janees很欣
賞大馬的美食。

吳業坤（坤哥）和胡鴻鈞
（Hubert）首度聯乘的《GROW
WITH THE FLOW 演唱會——香港
站》前晚舉行，二人參加歌唱比賽《超級
巨聲2》至今相識14年，感情好之餘，自然也
有許多對方的「黑材料」！Hubert連環大爆料，
嚇得坤哥不停向台下的太太濱口愛子解畫，笑爆全
場！

■坤哥飲醉、扮女人及瞓
覺相被公開。

■胡鴻鈞（左）與坤
哥相識14年，當然擁
有對方很多「黑
材料」。

黃洛妍狂擦美食唔怕肥

阿Sa遇地震嚇餐飽
阿嬌大覺瞓冇感覺

Twins日前在北美雷諾舉行巡
唱，但開騷前遇上6級地震，慶幸
地震時間很短便停下來，大家也安
然無恙。蔡卓妍（阿Sa）表示：
「我本來仲瞓緊㗎，突然聽到房門
『啪啪』聲，最初以為有人拍門，
然後發覺窗門都搖緊，我就打電話
問工作人員係咪地震？佢哋重笑我
發開口夢。但我之前喺房嘅浴缸放
咗一缸水，等空氣唔好咁乾，見到
成缸水都搖到有波浪，我就好驚，
未試過感受咁強嘅地震，即刻跳上
床縮咗喺一個頭頂冇任何嘢嘅地
方，我唔知震咗幾耐，間房天花板
上面有盞大燈，不過好彩冇乜大幅
度咁搖，但我都驚佢會跌落嚟！」
至於鍾欣潼（阿嬌）笑言感覺

不到地震：「我瞓緊覺，真係乜都
感覺唔到，哈哈！」

■阿嬌（左）與阿Sa開騷前
遇上地震，幸有驚無險。

■黃洛妍與劉威煌
都是唱得之人。

緋聞男女阮浩棕和何沛珈昨日出席無綫
劇《異空感應》宣傳活動，提到下月台慶頒
獎禮，兩人會否穿情侶戰衣赴會？浩棕自嘲
是「時裝災難」，會連累沛珈齊奪「最差衣
着獎」。問到會否繼情侶檔拍劇後，於聖誕
節再以情侶檔商演搵真銀？沛珈笑言：「我
仲未有聖誕商演活動，歡迎大家邀請，一個
人又得，兩個人都冇問題。」但問到二人如

何歡度佳節？
沛 珈 口 快 快
說：「聖誕節
我應該要喺深
圳拍劇，要分
隔兩地。」一
直未有承認戀
情的她，無意
下披露了兩人
的關係？

何沛珈口快快認拍拖？

■何沛珈與阮浩棕不介意情
侶檔搵錢。

開騷「走數」唔肯除衫

胡鴻鈞狂晒黑圖
坤哥驚到走佬




